
Համառոտագիր  

Ներկայացրեք ծրագրի ամփոփ նկարագիրը:  

Ծրագիրը նպատակ ունի ստեղծել մի ուղեցույց-ձեռնարկ, որում համակողմանի 

կերպով ներկայացված կլինեն տարբեր մակարդակներում որոշումների կայացման 

մեջ երիտասարդների մասնակցության ապահովման մեխանիզմները, հաջողված 

փորձառությունը, արդի մոդելները, թեմայի հետ աշխատելու մեթոդարան: Ուղեցույցը 

որպես այդիսին ոչ միայն ներկայացնելու է մասնակցության մոդելներ, նոր միջոցներ, 

ավանդական մասնակցային մեխանիզմներ, թվային մասնակցային մոտեցումներ, 

որոնք օգտագործելի են երիտասարդաների կողմից, տարբեր մակարդակներում 

աշխատանքի առաջարկություններ և ռեկոմենդացիներ, այլ և մասնակցային 

գործընթացների կազմակերպման մի քանի կրկնօրինակելի փորձ: Այս ուղեցույցը նաև 

կարող է օգտակար և հետաքրքիր լինի մսանակցային դպրոցների, աշակերտական և 

ուսանողական խորհուրդների, համայքնային խորհուրդների անդամներին, բոլոր 

նրանց ովքեր հետաքրքրված են երիտասարդների ակտիվ ներգրավման 

հիմնահարցերով: 

Ծրագրի նկարագրություն  

Հիմնախնդրի և կարիքի հիմնավորում: Նկարագրեք ներկա վիճակը և հիմնավորեք` 
ինչու է անհրաժեշտ ծրագիրը: 

Մենք այսօր խոսում ենք իմաստալից, շարունակական, հավասարակշռված, բոլորի 

համար հավասար, համապատասխան և արդար, ողջամիտ, գործուն և հիմնավորված 

մասնակցության մասին, ինչը ժողովրդավարական մշակույթի հիմնասյուներից մեկն 

է: Երկրի քաղաքական, հասարակական, մշակութային, գիտական և տնտեսական 

կյանքին քաղաքացիների մասնակցությունն ապահովված է ազգային և միջազգային մի 

շարք իրավական նորմերով (երկրի սահմանադրություն, Մարդու իրավունքների 

համընդհանուր հռչակագիր և մարդու իրավունքների ոլորտի այլ համաձայնագրեր, 

երեխաների, կանանց իրավունքներն ամրագրող համաձայնագրեր և այլն):  

Այսօր համայնքային կյանքին և որոշումների ընդունման մեջ երիտասարդների 

մասնակցությունն ունի տարբեր ձևեր, հարթակներ և ձևաչափեր՝ ավանդական ձևերից 

մինչև թվային մասնակցության ապահովման գործիքներ: Արշավներ, քվեարկություն, 

քաղաքական կուսակցությունների անդամություն, քարոզարշավներ, գրություններ, 

ֆորումներ, հավաքներ, բանավեճեր, առցանց արշավներ, քաղաքացիական 

ակտիվության և արձագանքման հավելվածներ, այլընտրանքային ընտրություններ, 

արտիստիկ արտահայտումներ, բլոգներ, տեղեկատվական ակտիվիզմ. ահա միայն մի 

քանիսը մասնակցության և սեփական կարծիքի արտահայտման գործիքարանից, 

որոնք ակտիվորեն օգտագործվում են այսօր:  



Տեղական և մարզային կյանքում երիտասարդների մասնակցության վերանայված 

եվրոպական խարտիայում նշվում է, որ մասնակցել և ակտիվ քաղաքացիական 

դիրքորոշում ցուցաբերել նշանակում է մասնակցության իրավունք, միջոցներ, 

աջակցություն ունենալ՝ նպաստելով ավելի լավ հասարակության կառուցմանը: 

Խարտիան նաև նշում է, որ տեղական իշխանությունները պետք է մաքսիմալ 

սատարեն, աջակցեն, ստեղծեն հնարավորություններ համայնքային կյանքի 

ամենատարբեր ոլորտներում երիտասարդների մասնակցության համար: Դա պետք է 

արվի տեղական հասարակական կազմակերպությունների, խմբերի, անհատների, 

դերակատարների աջակցության միջոցով:  

Մասնակցությունն այն գործիքն է, որը համագործակցության դռներ է բացում և 

փոխադարձաբար հարստացնող է գործընթացի բոլոր դերակատարների համար: 

Մասնակցության կարևորության ու արժեքի մասին խոսում են գրեթե բոլոր հանրային 

կառույցները: Լինելով սկզբունքային մոտեցում՝ մասնակցությունը դաշտ է ստեղծում, 

որպեսզի երիտասարդները լսված լինեն և իրենց կարողությունների սահմաններում 

ներդրում կատարեն իրենց և այլոց կյանքի բարելավման մեջ:  

Չնայած որ վերջին տարիներին մասնակցության մասին շատ է խոսվում, մի շարք նոր 

մոդելներ, ծրագրեր են փորձարկվում Հայաստանում և այլ երկրներում, 

տեխնլոգիական առաջընթացին զուգահեռ փոխվում են նաև մասնակցային 

գործընթացների մոդելներն ու մեխանիզները և կարիք է լինում անընդհատ 

արդիականացնել սեփական գործիքարանը և համատեղ որոշումն կայացնողների հետ 

աճել ու զարգացնել սեփական գիտելիքները, մոտիվացիան ու կարողությունները այդ 

ասպարեզում: Կարևոր է նաև, որ երբ մենք խոսում ենք մասնակցության շուրջ 

կրթության կազմակերպումից, արձանագրել՝ այստեղ ևս ռեսուրսի պակաս կա, 

ուսուցանողների համար մեթդական նոր ձեռնարկներ թեմայի շուրջ հայերենով չկան: 

Այդ բոլոր միտումներին հաղորդակից լինելու, դրական փորձի մասին խորքային 

պատկերացում կազմելու, խորհուրդներ ու մոդելներ մշակելու ու գործարկելու համար 

օգտակար համակողմանի, ամբողջական նյութեր, որտեղ հնարավոր է իսկապես գտնել 

մասնակցության մասին էական, հիմնարար, վերլուծական նյութեր Հայաստանում 

գրեթե չկան, կամ դրանք բավականին  կոնկրետ, նեղ ոլորտների և դերակատարների 

են վերաբերում: Առաջարկվող ուղեցույցը հնարավորություն կտա համապարփակ մի 

ռեսուրս ստեղծել, որը կներկայացնի մոդելներ ու մոտեցումներ, որոնք հետո կարիք 

եղած պարագայում կարող են ադապտացվել և օգտագործվել տարբեր 

մակարդակներում:  

  



Կազմակերպության փորձառությունը  

Ներկայացրեք կազմակերպության առաքելությունը և նպատակները, ինչպես 
նաև  նշված ոլորտում իրականացված ծրագրերը (ժամանակահատված, 
դրամաշնորհատու կազմակերպություն, բյուջե, նպատակ, արդյունքներ): 

Հիմնադրամի տեսլականն է նախապատվությունը տալ այնպիսի հասարակությանը, 

որի անդամները բաց և ինքնուրույն քաղաքացիներ են, ովքեր հանձն են առել էական 

փոփոխությունների դերակատարներ լինել արագ զարգացող ժամանակակից 

աշխարհում: Մեր նպատակն է աջակցել իրենց երկրի կայուն զարգացմանը հետամուտ 

հայերին, որոնք ժողովրդավարորեն ներգրավվում են Հայաստանի տնտեսական, 

հասարակական և մշակութային կյանքում: Իր գործունեության վերջին 10 տարիների 

ընթացքում Հիմնադրամը հատուկ ուշադրություն է դարձրել քաղաքացիական 

ներգրավվածության և մասնակցության ծրագրերին։ Քաղաքացիական կրթությունը իր 

տարբեր ասպեկտներով եղել է երիտասարդների հետ աշխատանքի հիմնարար 

նպատակներից ու թեմաներից մեկը: Ստորև ներկայացնում ենք այդ ոլորտի 

հիմնական ծրագրերը՝ 

  



Ժամանակ
ահատված 

Դրամաշնորհատու 
կազմակերպություն 

Բյուջե/ 
Եվրո 

Նպատակ Արդյունքներ 

2014-2022 

 ՀՀ սպորտի և 

երիտասարդության 

նախարարություն 

 Բազելի 

քաղաքապետարան, 

Շվեյցարիա 

 «Յունիսեֆ» Հայաստան 

 «Բրեդ ֆոր դը Վորլդ», 

Գերմանիա 

 «Կոնրադ Ադենաուեր» 

հիմնադրամ, Գերմանիա 

 «Կռեն» հիմնադրամ, 

Շվեյցարիա 

 «Սանդոզ» հիմնադրամ, 

Շվեյցարիա 

 «Կովալանս» հիմնադրամ, 

Շվեյցարիա 

 

796.870 Ծրագրի նպատակն է նպաստել հայ 

երիտասարդների մոտ ակտիվ, ներգրավված և 

լուծումներ առաջարկող քաղաքացու 

ինքնության զարգացմանը՝ խթանելով առավել 

ժողովրդավար և թափանցիկ 

հասարակության զարգացումը 

Հայաստանում։ 

Խնդիրների շարքում են՝  

- Խթանել երիտասարդների 

քաղաքացիական մասնակցությունը 

սոցիալական նորարարությունների 

միջոցով։  

- Նպաստել երիտասարդների ակտիվ 

քաղաքացիական մասնակցությանն 

աջակցող միջավայրի զարգացմանը՝ 

մշակելով քաղաքացիական կրթության 

ոլորտի որակյալ նյութեր և 

վերապատրաստելով քաղաքացիական 

կրթություն իրականացնողներին։  

Ծրագրի արդյունքերը հարկ է դիտարկել մի 

քանի մակարդակներում, այն է՝ էմպիրիկ՝ նոր 

գիտելիքի և հմտությունների ձեռքբերում և 

կիրառում, վարքային՝ պատասխանատու 

քաղաքացիական մասնակցության խթանում, 

համակարգային՝ հասարակությունում 

գործող տարբեր դերակատարների միջև 

երկխոսության հաստատում և կրթական 

ոլորտում նոր մեթոդների և 

բովանադակության ստեղծում և կիրառում:  

Առաջին՝ էմպիրիկ մակարդակում կարևոր 

ցուցիչ է ոչ միայն  նոր գիտելիքների 

ձեռքբերումը, այլև գործնականում դրանք 

կիրառելը: Ազդեցության հաջորդ 

մակարդակում ակնկալվում է մասնակիցների 

քաղաքացիական մասնակցության և 

գիտակցության բարձրացում: Ծրագրի 

ընթացքում մշակված նորարար 

գաղափարների իրականացումը, դրանք այլ 

համայնքներում տարածելն ու 

նորարարություններ իրականացնելը 

կփաստեն վարքային փոփոխությունների 

մասին: Ի վերջո, ծրագիրը ջանում է առաջ 

բերել նաև համակարգային 

փոփոխություններ՝ հասարակական տարբեր 

դերակատարաների հետ համագործակցային 

հարաբերություններ հաստատելու միջոցով: 

Համագործակցության հաստատումը թույլ 

կտա, որ միևնույն համայնքում ապրող 



քաղաքացիներն ու տեղական 

ինքնակառավարման մարմինները վերհանեն 

համայնքային խնդիրներն ու նախանշեն 

նորարար ուղիներ հիմնախնդիրներին լուծում 

տալու նպատակով: Միաժամանակ, կրթական 

բովանդակության որակի փոփոխություններ 

կիրականացվեն նոր մեթոդների և 

ձեռնարկների մշակման միջոցով: 

2014-2022 

 Լիոն քաղաքի «ԱՍՖԱՐ» 

միություն, Ֆրանսիա 

 Անհատ բարերարներ, 

Շվեյցարիա 

164.489 

 

Այս ծրագիրը նպատակ ունի աջակցել 

գյումրեցի երեխաներին և դեռահասներին՝ 

օգնելու նրանց ավելի լավ ճանաչել միմյանց և 

ներգրավվել իրենց քաղաքացիական 

միջավայրում, դառնալու համար իրենց 

համայնքի դինամիկ դերակատարներ:  

Ծրագրում օգտագործվում ենք ոչ ֆորմալ և 

խաղային մոտեցումներ՝ հարմարեցված 

երեխաների կարիքներին՝ նպատակ 

ունենալով պատրաստել մարդկանց, ովքեր 

բաց են և ցանկանում են շարունակել սովորել, 

իրենց ի ծառայության դնել հանուն իրենց ու 

շրջապատի բարօրության: 

Ծրագրի խնդիրների մեջ կարելի է 

առանձնացնել՝ 

- Խթանել ազատամտությունը, ազատ 

արտահայտվելու և համագործակցելու 

ունակությունները, համատեղելով 

փոխօգնությունը, փոխադարձ 

վստահությունը և կառուցողական 

երկխոսությունը:

Բազմամյա այս ծրագրի արդյունքում, 

տարեկան միջինում 150 դեռահասներ ու 

երեխաներ կարողանում են ազատորեն 

արտահայտել իրենց կարիքները,  և 

առաջարկել լուծումներ,  առանց 

սահմանափակումների համագործակցել 

ուրիշների հետ: Նրանք ավելի լավ ենք սկսում 

հասկանալ սեփական կարողություններն ու 

մտածել դրանք համայնքում կիրարկման 

մասին: Ծրագրի շրջանակներում նրանք 

իրականացնում են համայնքային 

քաղաքացիական նախաձեռնություններ: 



- Խրախուսել և աջակցել դեռահասների 

դրական ներգրավվածությանը իրենց 

համայնքում։ 

- Օգնել կողմնորոշվել կյանքի տարբեր 

իրավիճակներում և ճիշտ որոշումներ 

ընդունել։ 

2015-2017 

 Նիդեռլանդների 

թագավորության 

արտաքին գործերի 

նախարարություն 

 

103.370 Ծրագիրն իր առջև նպատակ էր դրել 

զարգացնել մարզային համայնքների 

երիտասարդների՝ կարիքահեն համայնքային 

զարգացման ծրագրերի մշակման, 

իրականացման, գնահատման, տեղական 

մակարդակում  ժողովրդավարական 

մասնակցության,  համագործակցության 

կառուցման կարողունակությունները: 

Ծրագրի արդյունքները ներառում են՝ 

- Համայքնային մակարդակում 

երիտասարդների ներգրավվածության 

բարձրացում։ 

- Համայնքի ճանաչմանն ու կարիքների 

բացահայտման համար 

երիտասարդների ունակությունների 

զարգացում։ 

- Տեղական մակարդակում շահագրգիռ 

կողմերի հետ համայնքային ծրագրերի և 

աշխատանքի համագործակցային 

հարաբերությունների կառուցման 

ունակությունների զարգացում։ 

- Համայքնային զարգացման ծրագրերի 

մշակման, իրականացման, գնահատման 

կարողությունների զարգացում։ 

- Համայնքահեն ծրագրերի իրականացում՝ 

փոքր դրամաշնորհների միջոցով։ 

- Թեմատիկ նոր մեթոդական ռեսուրսների 

ստեղծում՝ մասնակցություն, 

երիտասարդական աշխատանք, 

մասնակցության կրթական խաղ 



Ծրագրի նպատակը, խնդիրներն ու ակնկալվող արդյունքները  

Համառոտ կերպով նկարագրել՝ որն է ծրագրի նպատակը և ինչ արդյունքներ են 
ակնկալվում ծրագրի ավարտին:  

Ծրագիրը նպատակ ունի ստեղծել մի ուղեցույց-ձեռնարկ, որում համակողմանի 

կերպով ներկայացված կլինեն տարբեր մակարդակներում որոշումների կայացման 

մեջ երիտասարդների մասնակցության ապահովման մեխանիզմները, հաջողված 

փորձառությունը, արդի մոդելները, թեմայի հետ աշխատելու մեթոդարան:  

Քանի որ ձեռնարկը պետք է ներառի Տիմ կառույցների կողմից տեղական 

մակարդակում որոշումների կայացմանը երիտասարդների, երիտասարդական 

նախաձեռնող խմբերի և ՔՀԿ-ների ներգրավման վերաբերյալ մեթոդաբանություն և 

նաև ՔՀԿ-ների կողմից իրականացվող նախաձեռնություններին երիտասարդների և 

երիտասարդական նախաձեռնող խմբերի ներկայացուցիչներին որոշումների 

կայացմանը ներգրավման վերաբերյալ մեթոդաբանություն, այն կունենա մի քանի 

թեմատիկ բաժին, որոնք կոնկրետ կանդրադառնան տարբեր կառույցների կողմից 

մասնակցայնության ապահովման մեթոդներին ու նախադրյալներին, հատուկ 

գործիքակազմին: Փորձ կարվի անդրադառնալ տարբեր շահագիգիռ կողմերի 

կարիքներին, հնարավորություններին, գործառույթներին, հնարավոր 

գործիքակազմին, մասնակցային աշխատանքի հիմնավորման հարցերին:  

Ձեռնարկում մենք նպատակ ունենք նաև անդրադառնալ, թե ինչպես է երտասարդների 

մասնակցայնությունը, համայնքային կյանքում երիտասրադների 

ներգրավվածությունը քայլ անում դեպի համայքնային զարգացումը, կյանքի 

ակտիվացումը, սոցիալական տարբեր հիմնախնդիրների լուծումը և նաև այս առումով 

ներկայացնել հաջողված օրինակներ և աշխատանքի մոդելներ: 

Քանի որ մեզ համար կարևոր է, որ մշակված ուղեցույցը առավելագույն ձևով 

կիրարկվի շահագրգիռ կողմերի շրջանում, մենք նախատեսում ենք նաև 

տեղեկատվական տարբեր գործիքներով դրա մասին պատմել և ներկայացնել: Այդ 

նպատակով, կկազմակերպի շնորհանդես և կմշակվեն տեղեկատվական նյութեր 

ուղեցույցի տեսանելիության լայնածավալ ապահովման համար:  

Այս ռեսուրսը ծրագրվա է, որպես էլեկտրոնային, սակայն ապագայում հնարավորթյան 

դեպքում Հիմնադրամը նաև հանձն կառնի դրա տպագրության աշխատանքները:  

Ակնկալվող արդյունքներ 

Ծրագրի արդյունքում, ստեղծված ուղեցույցը հնարավորություն կտա՝ 

‐ Մեծացնել մասնակցային գործընթացների մասին տարբեր շահագրգիռ կողմերի 

իրազեկվածությունը 



‐ Ապահովել մասնակցության արդի մոդելների մասին մտորումների ու 

վերլուծության նյութ՝ սեփական աշխատանքը կազմակերպելու համար 

‐ Առավել խորությամբ ճանաչել մասնակցության մեխանիզմները , մեթոդներն ու 

մոդելները համայնքային մակարդակում 

‐ Տեղեկանալ որոշումներ կայացման մեջ  երիտասարդների մասնակցության 

հաջողված փորձերի, ծրագրերի, գործընթացների, մոդելների մասին 

‐ Մեծացնել համատեղ աշխատանքի մոտիվացիան և ներքին 

պատրաստվածությունը 

‐ Բարձրացնել համատեղ աշխատանքի հնարավորությունների ու 

մարտահրավերների վերաբերյալ պատկերացումները 

 

Գործողություններ  

Որոնք են այն կոնկրետ գործողությունները և մեթոդները ծրագրի նպատակի 
իրագործմանն ուղղված յուրաքանչյուր խնդրի համար: Ներկայացնել ամսական 
կտրվածքով աշխատանքային պլան ՝ համաձայն ստորև ներկայացված ձևաչափի . 

 

ԱՇԽԱՏԱՆՔԱՅԻՆ ՊԼԱՆ 

Կազմակերպություն                ԿԱԶԱ շվեյցարական մարդասիրական հիմնադրամ 
Ծրագիր        «Տեղական մակարդակում որոշումների կայացմանը 

երիտասարդների ներգրավման ուղեցույցի և 

մեթոդական նյութերի կազմում՝ ներառելով 

կրկնօրինակելի մոդելներ և Հայաստանում 

հաջողությամբ կիրառված իրական օրինակներ» 
Ժամանակահատված                01.03.2022 – 31.08.2022   
 

Հ/Հ Գործողություն Պատասխան

ատու

1 2 3 4 5 6 

1. ծրագրի հետ կապված 

ֆինանսատեխնիկական փաստաթղթերի 

կազմում 

ծրագրի 

համակարգող 

      

2. ծրագրի նախապատրաստական 

աշխատանքներ 

ծրագրի 

համակարգող 

      

3. ուղեցույցի մշակման համար նյութերի 

ուսումնասիրություն, հաջողված փորձի 

հավաքագրում 

հրավիրված 

փորձագետ 

      

4. ուղեցույցի մշակում ծրագրի 

համակարգող 

      



5. նախնական տարբերակի քննարկման 

աշխատանքներ 

ծրագրի 

համակարգող

      

6. ուղեցույցի խմբագրում և սրբագրում Խմբագիր       

7. ուղեցույցի դիզայն, էջադրում,  Դիզայներ       

8. ուղեցույցի ներկայացման շնորհանդես ծրագրի 

համակարգող 

      

9. ծրագրի բովանդակային և ֆինանսական 

հաշվետվության պատրաստում 

ծրագրի 

համակարգող 

      

 

Ծրագրի շահառուները ու շահագրգիռ կողմերը  

Ովքեր են ծրագրի ուղղակի շահառուները: Նկարագրեք ծրագրի շահագրգիռ կողմերին 
և հետաքրքրված խմբերին և նրանց ներգրավվածությունը ծրագրում: 

Ծրագրի շահագիգիռ կողմերի շահառուների ցանկը բավականին լայն է, քանի որ 

ուղեցույցը որպես այդպիսին ոչ միայն ներկայացնելու է մասնակցության մոդելներ, 

նոր միջոցներ, ավանդական մասնակցային մեխանիզմներ, թվային մասնակցային 

մոտեցումներ, որոնք օգտագործելի են երիտասարդաների կողմից, տարբեր 

մակարդակներում աշխատանքի հուշումներ, այլ և կարող են դառնալ 

մասնակցահենության և ժողովրդավարական մասնակցության շուրջ կրթական 

գործընթացների շուրջ կրթական միջոցառումների մեթոդական նյութերի շտեմարան: 

Այս ուղեցույցը նաև կարող է օգտակար և հետաքրքիր լինի մասնակցային դպրոցների, 

աշակերտական և ուսանողական խորհուրդների, համայնքային խորհուրդների 

անդամներին: 

Շահագրգիռ կողմերի առումով կան մի քանի հստակ խումբ՝ որոշում կայացնողներ, 

որոշումների ազդեցությունը իրենց կյանքի վրա զգացող խմբեր: Մեծ հաշվով 

ուղեցույցը կարող է օգտակար լինել բոլոր նրանց համար, ովքեր այս կան այն կերպով 

առնչվում են երիտասարդական ոլորտին: Ուղղակի և անուղղակի շահառուների 

շարքում են՝ 

- Երտասարդները 

- Երիտասարդական կազմակերպությունների անդամները 

- Երիտասարդական կազմակերպությունները 

- Երիտասարդական նախաձեռնող խմբերը 

- Համայնքային ակտիվ երիտասարդական խմբերը 

- Երիտասարդական ակումբների ու ծրագրերի մասնակիցներ 

- Երիտասարդական աշխատողներ,  

- Երիտասարդական ոլորտի ուսուցանողներ 

- Համայքնային ծառայողները 



- Հասարակագիտության ուսուցիչներ, նախագծային ուսուցման 

մասնագետներ/պատասխանատուներ 

Այս խմբերի ներկայացուցիչները կներգրավվեն ծրագրի տարբեր հատվածներում, և 

իրենց ներդրումը կունենան թե հաջողված փորձի մասին տեղեկությունններ 

հավաքագրելով, թե ձեռնարկի նախնական տարբերակին հետադարձ կապ տալով, թե 

ձեռնարկի մասին դրա մշակելուց հետո սեփական համայնքներում տեղեկատվության 

տարածման մասով:  

Ձեռնարկի մշակման աշխատանքներին սկզբից մինչև վերջ, հենց առաջին 

քննարկումներից սկսած ակտիվ մասնակցություն կունենան «ԿԱԶԱ» Հայաստանի 

ակտիվ երիտասարդներ ծրագրի մասնակիցները և տարբեր տարիներին 

քաղաքացիական կրթության վերաբերյալ տարբեր ծրագրերիի շրջանավարտները: 

Ռիսկերի գնահատում  

Որոնք են ծրագրի իրականացման հետ կապված հնարավոր ռիսկերը և դրանց 
հաղթահարման ռազմավարությունը: 

Ծրագիրը ռիսկայնության առումով բավականին կայուն է: Եթե համաճարակով 

պայմանավորված սահմանափակումները ավելանան , մենք կազմակերպությունում 

ունենք հեռավար աշխատանքի կազմակերպան գործիքակազմ, մեթոդներ, հստակ 

ուղենիշներ, և փորձառություն բավականին լայն մասնակցային միջոցառումների 

իրականացման, ուստի պատրաստ են նման ռիսկի: 

Ծրագրի աշխատակազմը  

Նկարագրել ներգրավվող և վճարվող աշխատակիցների և/կամ փորձագետների 
պատասխանատվության շրջանակը և կցել կենսագրականները:  

Անուն, 
ազգանուն 

Դերը ծրագրում Փորձառությունը 

Հերմինե 

Պապիկյան 

Ծրագրի 

համակարգող 

Հ. Պապիկյանը արդեն տասը տարի է աշխատում է 

որպես երիտասարդական աշխատող, ներգրավված 

է Հայաստանի երիտասարդ քաղաքացիներ 

ծրագրում, և պատասխատանու է համայքնային 

թիմերի ուսուցման, մենթորության և ՏԻՄ 

համագործակցության հաստատման ու 

ֆասիլտիցայի համար: Հանդիսանում է Հիմնադրամի 

կողմից ստեղծված  «Երիտասարդները հանուն 

հասարակության»՝ սկսնակ երիտասարդական 

աշխատողների համար ձեռնարկի համահեղինակ։ 



Զարուհի 

Լավչյան 

Ուղեցույցի 

գլխավոր 

փորձագետ, 

Ուղեցույցի 

հեղինակային 

թիմի անդամ 

Զ. Լավչյանը միջազգային ուսուցանող է, ունի քսան 

տարվա փորձառություն երիտասարդական 

քաղաքականության, մասնակցայնության, 

ժողովրդավարական զարգացման, 

համագործակցության ոլորտում: Հեղինակել է 

ուսուցողական ձեռնարկներ, մեթոդական նյութեր, 

կրթական խաղեր Հայաստանում, Եվրախորհրդի 

մակարդակում, ԱՊՀ երկրներում:  

Արեգ 

Թադևոսյան 

Ուղեցույցի 

մշակման 

աշխատանքների 

խորհրդատու 

Ա. Թադևոսյանը ոլորտի լավագույն 

մասնագետներից է, քսանհինգ տարուց ավելի 

ներգրավված է եղել երտասարդական տարբեր 

կառույցների, գործընթացներ մեջ: Տարբեր 

հասարակական կազմակերպությունների, 

կառույցների, գործընթացների հեղինակ է, 

ուսուցանող, փորձագետ, Հայաստանում 

երիտասարդական քաղաքականության փորձագետ, 

ով ակտիվ ներգրավված է եղել տարբեր 

մակադրակներում իրականացվող և մշակվող 

մեխանիզմներում:  

Լիլիկ 

Ստեփանյան  

Խմբագրող, 

սրբագրող 

տես՝ կից 

Կարինե 

Ստեփանյան 

Դիզայներ տես՝ կից 

 



 
 

  
Հավելված 2 

«ԵՔ-ԴՄ-ՏԻՄ 03/22»*  ծածկագրով 
դրամաշնորհային մրցույթի հրավերի 

 
 

Ֆ Ի Ն Ա Ն Ս Ա Կ Ա Ն   Ն Ա Խ Ա Հ Ա Շ Ի Վ 
 
Դրամաշնորհառու                   «ԿԱԶԱ» շվեյցարական մարդասիրական հիմնադրամ 
Ծրագրի անուն                        «Տեղական մակարդակում որոշումների կայացմանը երիտասարդների ներգրավման 
ուղեցույցի և մեթոդական նյութերի կազմում՝ ներառելով կրկնօրինակելի մոդելներ և Հայաստանում հաջողությամբ 
կիրառված իրական օրինակներ» 
Ծրագրի տևողություն               01․03․2022թ․ մինչև 31․08․2022թ․ 
 
 
Հ/Հ Բյուջեի տողի 

նկարագրական 
Տոկոս Միավոր Միավորի 

քանակ 
Միավորի 
արժեք      
(ՀՀ դրամ) 

Պահանջվող 
գումար       
(ՀՀ դրամ) 

Տոկոս 
ընդհանուրի 

մեջ 
            Աշխատավարձ 
Ա  
1.1 Ծրագրի համակարգող 5% ամիս 6 330 000 99 000 7% 
1.2        
1.3        
1.4        
Ընդամենը Ա 99 000  
Բ Ծրագրային ծախսեր 
2.1 Փորձագետ (էքսպերտ) 100% օր 20 50 000 1 000 000 67% 
2.2 Խմբագրում-

սրբագրում 
100% Անգամ 1 200 000 200 000 13% 

2.3 Դիզայն 100% Անգամ 1 200 000 200 000 13% 
2.4        
Ընդամենը Բ   1 400 000  
Գ Գործուղում 
3.1        
3.2        
3.3        
3.4        
Ընդամենը Գ  
Դ Վարչական ծախսեր 
4.1        
4.2        
4.3        
4.4        
 Ընդամենը Դ   

Ընդամենը 1 499 000 100% 
 
 
 
 
 
 
 
 
 
 
 
 
 
 
 



 
 
 
 
Դրամաշնորհառու                   «ԿԱԶԱ» շվեյցարական մարդասիրական հիմնադրամ 
Ծրագրի անուն                        «Տեղական մակարդակում որոշումների կայացմանը երիտասարդների ներգրավման 
ուղեցույցի և մեթոդական նյութերի կազմում՝ ներառելով կրկնօրինակելի մոդելներ և Հայաստանում հաջողությամբ 
կիրառված իրական օրինակներ» 
Ծրագրի տևողություն               01․03․2022թ․ մինչև 31․08․2022թ․ 
 
 
 
 
Հ/Հ Բյուջեի տեսակը Պահանջվող 

գումարը        
(ՀՀ դրամ) 

Բյուջեի տողի նկարագրական

                          Աշխատավարձ 
Ա1 Ծրագրի աշխատակազմի աշխատավարձ 
1.1 Ծրագրի համակարգող 99 000 Ծրագրի համակարգողը պատասխանատու 

է լինելու նախապատրաստական 
աշխատանքների, փորձագետների հետ 
համատեղ աշխատանքների և ծրագրի 
ֆինանսական և բովանդակային 
հաշվետվությունների պատրաստման 
համար։ 

1.2    
1.3    
1.4    
Ա2 Ղեկավար անձնակազմի աշխատավարձ 
1.1.1    
1.1.2    
1.1.3    
1.1.4    
                                                                Ընդամենը Ա2  
                                                                Ընդամենը Ա                            99 000  
                      Ծրագրային ծախսեր 
2.1 Փորձագետ (էքսպերտ) 1 000 000 Երկու փորձագետ հավաքագրելու են 

նյութեր, իրականացնելու են 
ուսումնասիրություններ և մշակելու են 
ուղեցույց-ձեռնարկ, որում համակողմանի 
կերպով ներկայացված կլինեն տարբեր 
մակարդակներում որոշումների կայացման 
մեջ երիտասարդների մասնակցության 
ապահովման մեխանիզմները, հաջողված 
փորձառությունը, արդի մոդելները, թեմայի 
հետ աշխատելու մեթոդարան: 

2.2 Խմբագրում-սրբագրում 200 000 Մեկ մասնագետ խմբագրելու և սրբագրելու 
է ուղեցույց ձեռնարկը։ 

2.3 Դիզայն 200 000 Մեկ մասնագետ աշխատելու է ուղեցույց-
ձեռնարկի դիզայերական ձևավորման 
վրա։ 

2.4    
                                                                Ընդամենը Բ                           1 400 000  
Գ  Գործուղում 
3.1    
3.2    
3.3    
3.4    
                                                                Ընդամենը Գ  
Դ Վարչական ծախսեր 
4.1    
4.2    
4.3    



4.4    
                                                                Ընդամենը Դ   

                                     Ընդամենը 1 499 000  
 
 
 
 
 
 

     ___________________________________________                         _____________  
                                                      մասնակցի անվանումը (ղեկավարի պաշտոնը, անուն ազգանունը)                                                       ստորագրությունը  

     
Կ. Տ.1    

                                                 
* լրացվում է հանձնաժողովի քարտուղարի կողմից` մինչև հրավերը տեղեկագրում հրապարակելը: 
 


